
Um litla stund

(Johs. 16—20)

A gravsteininum yvir Seren Kierkegaard, stora
danska heimspekinginum stendur skrivad
salmaerindi eftir Brorson: Det er en liden tid, sa
har jeg vundet — sa er den ganske strid med eet
forsvundet — Sa kan jeg hvile mig i rosensale
— og der evindelig — hos Gud i himmerig —
med Jesus tale. Hetta eru beinrakin ord um
henda stora hugsunnarmann, sum kom seer 1t i
mikid strid i bledum og ritum fyri tad sum hann
helt vera sannleikin, og sum hevur lyst fra, at
ein sannur kristin alti® verdur atsektur og
happadur.

I samredu sini vid lerusveinarnar seinasta
kveldid, adrenn krossfestingina, sum hesin
tekstur er tikin burtur ur, spaar Jesus teimum
mikla trongd og medi fyri navn hans skuld, men
eisini at sorg teirra skal vera vend til gledi um
litla stund.

Jesus kann vid ordum sinum sipa til tad, sum
skuldi fara fram og for fram langafriggjadag. Ta
fingu leerusveinarnir stéra sorg og voérdu
ogvuliga radaleysir og motleysir. Men henda
tidin vardi bert try samdegur, ti pAskamorgun
vendist alt til avbera stora gledi aftur, ta i3 teir
s6u Jesus livandi imillum teirra.

Ein annar meguleiki er, at hesi ord sipa til
foldarlivid hja teim kristnu, sum alt samalt er
merkt av trongd og ikki fyrrenn ta id vit ein
dagin siggja hann sum hann er, verdur sorgin
vend til gledi. Yvir hesum sorgfylta livi stendur
to skrivad »um litla stund.«

Ein tridji meguleiki er at taka hin fyrsta
meguleikan sum demi um korini hja hinum
kristnu ikki bert ta, men til allar tidir — tad
skiftir imillum sorg og gledi, millum motgang
og vidrak — at sjalvt um ein livir i atsoknum,
eigur ein t6 Harrans gledi, um ein ikki missir
Jesus ur eygsjon

Felags fyri allar uppfataninar er, at trongdar-
tidin er stutt, og at gledin kemur vid at festa sini
eygu a Jesus. Fyri fyrstu laeerusveinar Jesu gekk
lyfti longu ut 4 paskum, og alla tidina eftir
paskir voru teir fyltir av miklari gledi, ti teir

3. SUNNUDAG EFTIR PASKIR

hovdu s@3 Harran. Eisini fyri okkum kemur
gledin vid at lita til Jesus.

Raett er tad, at trongdartidir vid négvum
motgangi og storari neyd tykjast okkum drigv-
ar at koma igjegnum. Trange tider — langsomt
skrider, det har den art, syngur Brorson. Hann
hevdi ta mist konu og fleiri bern, sorgin nivdi til
jardar; men so syngur hann fram benarsamtalu
sina vid Jesus i salmanum: Her vil ties, her vil
bies, inspireradur av hasonginum. Eisini hann
fekk eyguni upp fyri, at um litla stund eru allar
trongdir av. Varid bodar fra sumri.

Men trongdartidir hava eisini eitt og annad at
leera okkum. Sum oftast spyrja vit: Hvi hendi
hetta meg? og vit stara inn i tad gatufera, sum
er hent okkum. Vit eiga heldur at spyrja: Hvat
vil Gud maer vid hesum, ella hvat er Guds
meining? Sum kunnugt fekk Paulus at vita um
tornin i holdinum, sum hann drést vid, at hann
hevdi fingid hann, fyri at hann ikki skuldi gerast
hastorur av teim miklu opinberingunum, hann
hevdi havt, og at nadi Guds var honum nég-
mikid. Hebraearabraevid sigur um Jesus, at
hann leerdi lydni av ti, hann leid. Lidingar,
trongdir, sorg og moétgangur hevur altid nakad
at leera okkum — fyrst og fremst at vera eyd-
mjik og seta alt okkara alit 4 Gud og eisini

_ hetta, at tidin er stutt, um litla stund er alt av.

Hetta um litla stund minnir okkum so eisini 4
nakad annad, sum eisini var eitt ey8kenni fyri
Paulus og tey fyrstu kristnu. Av ti at tidin er
stutt, reedur um at arbeida, medan tad enn eitur
idag, at brika hesa stuttu tid, medan ein hevur
hana, og liva til Harrans @ru. Tad tidarskeidid,
sum t.d. Paulus fekk at virka fyri sin frelsara,
var stutt; men hver fekk hann ikki avrika nogv
kortini.

Kann vera, at tad at siggja Jesus i hansara
dyrd, liggur nakad uti i framtidini enn — vit
vita tad ikki — so kann okkara truareyga mitt i
sorgini og trongdini faa eyga a Jesus, og so er
gledin har.

Hvitusunnu-
samkoman
Evangeliihasid
Utifundur 4 Vaglinum i
dag kl. 21.30. Morgun-
meti sunnudagin kl. 11,
sunnudagsskuli kl. 14 og
evangeliskt meti kl. 18.

Tysdagin kl. 20 verSur
bibliulestur og ben. Tele-
fonandaktin er a tif.
12266.

Evangeliska
reddin
hoyrist hvert manakveld
kl. 21 fra Monte Carlo (vid
siduna av Luxemburg) a
millumbylgju 205 metrum
(1466 kHz). Sendingin
varar eitt korter.

Ord krossins

i3 er sending a islendskum
mali, hoyrist hvert méana-
kveld kl. 23.15 fra Monte
Carlo & millumbylgju 205
m (1466 kHz).

KIRKJAN I HVALBA

vard bygd i 1935 og vigd 27. oktober sama ar. (Byggimeist-
ari Jens Mortensen, Tveroyri). Kirkjan er malad bsdi innan
og uttan. Altartalvan KVOLDMALTIDIN avrit av Leo-
nardo da Vinci.

I kirkjuni eru tveir silvurkalikar og -diskar. Hesar lutir
fekk kirkjan fra bretsku stjornini i 1901. Sama ar var bretski
trolarin ST. BERNHARD farin a Hvalbiareidi. Tad eydnad-
ist ikki at bjarga nekrum av manningini, men teir vérdu allir
jardadir 1 Hvalba.

Anna Frank

1 Leeraraskulanum

Framhaldsdeildin a Venjingarskulanum hevur sidani
a4 nyggjarinum vant sjonleikin um dagbék Onnu
Frank.

I kveld kl. 8 verdur leikurin syndur fyri neeming-
um, leerarum og foreldrum. Manakveldid og tys-
kveldid verda almennar syningar. Allar syningarnar
verda i Leeraraskulahellini. Leikararnir eru 10 og
leikstjori er Lina Larsen.

Leikurin er um eina jedafamilju i Amsterdam, sum
undir seinna heimsbardaga noydist at fara undir
heilt. Dottirin, Anna, skrivar dagbok alla tidina,
medan tey noydast at liva avbyrgd fra umheiminum.

Tad eru Frances Goodrich og Albert Hackett, sum
hava gjert leikin burturir seguni og @ssur av Stein-
um hevur tytt til feroyskt.

Hetta er fyrstu ferd, hesin leikur er spzldur i
Feroyum.

Hver var tann seki?

i Sjonleikarhisinum
Klaksvikar sjonleikarfelag er i Havn vid leikinum
Hver var tann seki?

Leikurin verdur syndur i dag og sunnudagin. Hver
var tann seki? er enskur leikur, eftir J. B. Priestley,
og umsettur av Jogvani E. Osa og Jogvani Eliasen.

Heovdingar hittast
i Roynhellini
1 dag fara sandingar til Hvalbiar vi3 sjénleikinum

Hovdingar hittast. Syningarnar verda tver, kl. 18
og kl. 21.

Hevdingar hittast hevur verid syndur a Sandi
nakrar ferdir og eisini i Havn.

Jakup 4 Men i
KI-hellini

I Klaksvik eru na@mingar ur 2. real b i Térshavnar
kommunuskila vid Jakupi 4 Men, sjénleikinum,
sum Sigrid Niclasen skrivadi eftir kvadinum hja
Nolsoyar Palli.

Syningar verda i KI-hellini idag og sunnudagin ki.
19.
Higartil hava 8 framferslur verid, 5 i Havn og3i
Husavik. Eini 1000 f6lk hava sz3 leikin.




